
JAVNI RED I MIRJAVNI RED I MIR

Na području Zeničko-dobojskog kantona javni red i mir je narušen u sedam slučajeva.

U navedenim događajima intervenisali su policijski službenici i protiv počinilaca preduzeli zakonom predviđene mjere i radnje.

 

KRIMINALITETKRIMINALITET

KakanjKakanj

U vremenskom periodu od 17.09. do 02.10.2022. godine, u mjestu Ponijeri, izvršeno je krivično djelo "Teška krađa" kojom prilikom su iz

vikend kuće, vlasništvo B.A. iz Kaknja, otuđena dva LCD televizora, određena količina alata i alkoholnog pića. Izvršen uviđaj od strane

istražitelja Policijske stanice Kakanj, uz upoznavanje dežurnog kantonalnog tužioca.

Dana 02.10.2022. godine, u 03,45 sati, u mjestu Čatići, službenici policije su zaustavili i kontrolisali putničko motorno vozilo marke

"Golf", kojim je upravljao S.Dž. (1996.), iz Kaknja, kod kojeg je prilikom pregleda pronađeno jedno pakovanje sa sadržajem biljne

materije koja svojim izgledom asocira na opojnu drogu "Marihuana" te jedan gasni pištolj, koji nije prijavljen nadležnoj policijskoj

stanici. Uviđaj izvršen od strane istražitelja Policijske stanice Kakanj, uz upoznavanje dežurnog kantonalnog tužioca.

Dana 02.10.2022. godine, u 10,00 sati, dežurnoj službi Policijske stanice Kakanj se obratio M.E. iz Kaknja i prijavio da je dana

01.10.2022. godine u 18,10 sati, na njegovom štandu u ulici Selima ef. Merdanovića, stavljena u promet novčanica u apoenu od 100 KM,

za koju postoji sumnja da je krivotvorena. Sporna novčanica je izuzeta, a rad na dokumentovanju krivičnog djela "Krivotvorenje novca" su

nastavili istražitelji Policijske stanice Kakanj u skladu sa uputama dežurnog tužioca Tužilaštva Bosne i Hercegovine.

ZavidovićiZavidovići

U toku noći 01./02.10.2022. godine,, u mjestu Stavci, izvršeno je krivično djelo "Teška krađa" kojom prilikom je iz kuće vlasništvo M.E. iz

Zavidovića, otuđen jedan tv aparat i jedna motorna pila. Izvršen uviđaj od strane istražitelja Policijske stanice Zavidovići, uz

upoznavanje dežurnog kantonalnog tužioca.

MaglajMaglaj

U toku noći 01./02.10.2022. godine, u mjestu Liješnica, izvršeno je krivično djelo "Teška krađa" kojom prilikom je iz podrumskih

prostorija kuće vlasništvo K.A. iz Maglaja, otuđena jedna bušilica, jedna brusilica i 50 metara elektro kabla. Izvršen uviđaj od strane

istražitelja Policijske stanice Maglaj, uz upoznavanje dežurnog kantonalnog tužioca.

Dana 02.10.2022. godine, u 14,00 sati, dežurnoj službi Policijske stanice Maglaj je prijavljeno da se u mjestu Novi Šeher, ulicom kreće

muško lice i nosi motornu pilu, te da povišenim tonom upućuje prijetnje građanima a u vezi glasanja za određeni politički subjekt. Lice

lišeno slobode i zadržano u prostorijama za zadržavanje. Rad na dokumentovanju navedenog događaja nastavili istražitelji Policijske

stanice Maglaj, uz upoznavanje dežurnog kantonalnog tužioca

ŽepčeŽepče

Dana 02.10.2022. godine, u 16,30 sati, dežurna služba Policijske stanice Žepče je zaprimila prijavu da je na biračkom mjestu došlo do

neregularnosti tako što je od strane posmatrača K.A iz Žepča, nuđen novac posmatraču Č.A. iz Zenice kako bi isti napustio biračko

mjesto. Od strane predsjednika Općinske izborne komisije Žepče u 16,45 sati, zatvoreno je biračko mjesto i obustavljen proces glasanja

do 17,30 sati, nakon čega je ponovo otvoreno biračko mjesto. Izvršen uviđaj od strane istražitelja Policijske stanice Žepče, uz

upoznavanje dežurnog kantonalnog tužioca, dok je osumnjičeni lišen slobode i zadržan u prostorijama za zadržavanje, gdje je nad istim

zavedena kriminalistička obrada od strane službenika Sektora kriminalističke policije, Uprave policije Ministarstva unutrašnjih poslova

Zeničko-dobojskog kantona.

 

BEZBJEDNOST SAOBRAĆAJABEZBJEDNOST SAOBRAĆAJA

ZenicaZenica

Dana 02.10.2022. godine, u 20,00 sati, u ulici Sarajevska, došlo je do saobraćajne nezgode slijetanjem sa kolovoza u korito rijeke Bosne,

putničkog motornog vozila marke "Audi", kojim je upravljao M.Dž. iz Zenice koji je zadobio teške tjelesne povrede, dok je saputnik vozila

H.Dž. iz Zenice, zadobio teške tjelesne povrede a B.S. iz Zenice, lakše tjelesne povrede, konstatovane u Kantonalnoj bolnici Zenica.

Izvršen uviđaj od strane službenika Odsjeka kriminalističke policije Policijske uprave I, uz upoznavanje dežurnog kantonalnog tužioca.

Na području Zeničko-dobojskog kantona dogodilo se još sedam saobraćajnih nezgoda u kojima su tri lica zadobila lakše tjelesne povrede

dok je na vozilima pričinjena materijalna šteta.

